
ᓄᓇᖓ ᐊᒻᒪᓗ ᐃᒪᖓ ᖃᓄᐃᓕᐅᓲᖑᓂᖏᒃ ᓄᓘᔭᓂ, ᐅᖅᓱᕆᐊᕐᒥ 
 
 ᐱᓕᕆᐊᖃᕋᓱᐊᖅᑐᒍᑦ ᖃᐅᔨᓇᓱᐊᖅᑐᑕ ᖃᓄᖅ ᓯᓚᑉ ᐊᓯᔾᔨᕐᓂᖓ ᐊᑦᑐᐃᓂᖃᓲᖑᒻᒪᖔᖅ ᓄᓇᒥ ᐃᒪᕐᒥᓗ.  

ᐱᓕᕆᐊᖃᖅᐸᑲᑦᑕ ᐃᒪᕐᒥᒃ ᐊᒻᒪᓗ ᕿᒪᒃᑲᑯᒥᓂᕐᓂᑦ ᓄᐊᑦᑎᓪᓗᑕ ᑰᖕᓂ ᑕᓯᕐᓂᓗ ᓄᓘᔭᓂᑦ.  ᑖᓐᓇ 

ᖃᐅᔨᓵᕆᔭᐅᑯᑖᓐᓂᖅᐹᖑᓯᒪᔪᖅ ᐊᓯᔾᔨᕐᓂᐅᔪᓂᑦ ᑰᖕᓂ ᑕᓯᕐᓂᓗ ᓄᓇᕗᒥ ᐊᒻᒪᓗ ᐊᑑᑎᖃᕋᔭᖅᑐᓂ ᖃᓄᖅ ᐃᒪᖅ 

ᓄᓇᓗ ᐊᓯᔾᔨᓲᖑᒻᒪᖔᑦ ᓯᓚᑉ ᐊᓯᔾᔨᕐᓂᖓᓄᑦ ᐊᒻᒪᓗ ᓄᓇᒥ ᖁᐊᖑᓂᖓ ᐊᐅᑦᑐᒥᓂᐅᑎᓪᓗᒍ, ᐊᒻᒪᓗ 

ᐊᑦᑐᐃᓂᖃᕈᓐᓇᕐᓂᖏᑦ ᓂᕐᔪᑎᓄᑦ ᐱᕈᖅᑐᓄᓪᓗ.  ᑕᒪᔅᓱᒥᖓ ᐱᓕᕆᐊᖃᕐᓂᑰᓯᒪᓕᖅᑐᒍ 2003-ᒥᓂᑦ ᐊᒻᒪᓗ 

ᑲᔪᓯᓂᖃᕈᒪᓪᓗᑕ ᓯᕗᓂᒃᓴᒥ. 

 

 2014-ᖑᑎᓪᓗᒍ, ᖃᐅᔨᓴᕐᕕᖃᓚᐅᖅᓯᒪᕗᒍᑦ ᓄᓘᔭᓂᑦ ᒪᐃ 21−ᒥ ᑎᑭᑦᑐᒍ ᐋᒡᒌᓯ 9−ᒧᑦ ᑎᓴᒪᐅᔪᖅᑐᑦ 

ᐃᓄᐃᑦ ᐱᓕᕆᔨᐅᓪᓗᑎᑦ, ᐱᖃᓯᐅᑎᓪᓗᒍ ᑎᐊᐱ ᐃᖃᓗᒃ ᖃᐅᓱᐃᑦᑐᕐᒥᐅᑕᐅᔪᖅ.  ᖃᐅᑕᒫᑦ, ᑰᑉ ᐃᒪᖓᓂ ᑕᓯᕐᒥᓗ 

ᓄᐊᑦᑎᕙᔪᕗᒍᑦ ᖃᐅᔨᓴᖅᑐᒍ ᕿᒪᒃᑲᑯᑦ, ᐃᒪᖓᑕ ᐱᐅᔫᓂᖓ ᐊᒻᒪᓗ ᑰᖕᓂᖓ.  ᖃᐅᔨᓴᖅᑐᒍᑦ ᖃᓄᖅ ᓄᓇᖓ 

ᐊᓯᔾᔨᕐᒪᖔᖅ ᓄᓇᒦᑦᑐᖅ ᖁᐊᖅ ᐊᐅᑉᐸᓪᓕᐊᑎᓪᓗᒍ 2007−ᒥᓂᑦ, ᐅᖅᑰᓇᕐᓂᖅᐹᖑᓚᐅᖅᓯᒪᓪᓗᓂ ᐊᕐᕌᒍᒥ.  

ᓄᐊᑦᑎᓚᐅᖅᓯᒪᒋᓪᓗᑕ ᑕᓯᑉ ᐃᒪᖓᓂ ᐃᒪᖓ, ᕿᒪᒃᑲᑯᑦ ᐊᒻᒪᓗ ᐃᒪᑉ ᐱᐅᔫᓂᖓ ᖃᐅᔨᓴᖅᑐᒋᑦ, ᐊᒻᒪᓗ 

ᓄᐊᑦᑎᓪᓗᑕ ᐃᖃᓗᖕᓂᑦ ᖃᐅᔨᓴᕐᓂᐊᖅᑐᒋᑦ ᓴᕕᕋᔭᒃᓴᖃᕐᓂᖏᑦ (ᒨᑯᕆ).  ᐋᖅᑮᓚᐅᖅᓯᒪᒋᓪᓗᑕ ᖃᐅᔨᓴᐅᑎᓂᑦ 

ᑕᓯᕐᒥᒃ ᐊᒻᒪᓗ ᒪᕐᕉᓐᓂᒃ ᐊᔾᔨᓕᐅᕈᑏᖕᓂᒃ ᑕᓯᑉ ᓯᑯᖓᓂᒃ ᐊᔾᔨᓕᐅᕆᖃᑦᑕᖅᑑᒃ ᐃᑲᕐᕋᑕᒫᑦ. 

 

 2015-ᖑᑎᓪᓗᒍ, ᖃᐅᔨᓴᕐᕕᒻᒥᒃ ᐋᖅᑮᓛᕆᓪᓗᑕ ᔫᓂ ᐃᓱᓕᑦᑎᓕᖅᐸᑦ ᑎᑭᓪᓗᒍ ᐋᒡᒌᓯ ᐃᓱᓕᑦᑎᓕᖅᐸᑦ.  

ᐱᒋᐊᕈᑎᖃᓲᖑᕗᒍᑦ, ᐱᕈᖅᑐᑦ ᖃᐅᔨᓴᖅᑐᒋᑦ ᖃᓄᑎᒋ ᐱᕈᖅᓯᒪᓕᕐᒪᖔᑕ.  ᔪᓚᐃ ᐃᓱᓕᑦᑎᓕᖅᑎᓪᓗᒍ, 

ᓄᐊᑦᑎᑲᓐᓂᓛᖅᑐᒍᑦ ᐃᔾᔪᒥᒃ, ᑰᑉ ᐃᒪᖓᓂᑦ ᑕᓯᕐᓗ ᐃᒪᖓᓂᒃ ᐊᒻᒪᓗ ᐋᖅᑭᐅᒪᑎᓪᓗᒋᑦ ᓯᓚᓐᓂᐊᕈᑏᑦ ᐊᒻᒪᓗ 

ᓄᓇᑉ ᖁᐊᖑᓂᖓᓂᒃ ᖃᐅᔨᓴᐅᑎᖏᑦ.  ᑖᒃᑯᐊ ᓄᐊᒃᓯᒪᔭᕗᑦ, ᖃᐅᔨᓴᕋᔭᖅᑐᒍᑦ ᓄᐊᑦᑎᓚᐅᖅᑎᓪᓗᑕ ᐃᒪᑉ 

ᐱᐅᔫᓂᖓᓂᒃ ᐃᒪᕐᒥᒃ ᕿᒪᒃᑲᑯᓂᑦ, ᑕᕆᐅᕐᓂᑦ, ᐸᐅᕐᓯᒃ ᐊᒻᒪᓗ ᓂᕿᒋᔭᐅᕙᑦᑐᓂᑦ.  ᐋᖅᑮᒐᔭᖅᑐᒍᑦ ᐃᔾᔪᒦᑦᑐᑉ 

ᐃᒪᖓ ᖃᐅᔨᓴᐅᑎᒥᒃ ᐊᐅᔭᐅᓕᖅᐸᑦ, ᐊᒻᒪᓗ ᐊᓯᖏᑦ ᖃᐅᔨᓴᐅᑏᑦ ᖃᐅᔨᓴᖁᓪᓗᒋᑦ ᐳᓪᓚᖏᑦ ᐃᔾᔪᒦᙶᖅᑐᑦ 

ᐱᕈᖅᑐᓂᓪᓗ.  ᐃᖃᓗᓐᓂᒃ ᑕᓯᑉ ᐃᒪᖓᓂᓪᓗ ᖃᐅᔨᓴᕋᔭᖅᑕᑎᓐᓂᑦ ᐱᒐᔭᕆᓪᓗᑕ ᓴᕕᕋᔭᒃᓴᓂᑦ ᖃᐅᔨᓇᓱᐊᕐᓗᑕ, 

ᐊᒻᒪᓗ ᑎᐊᐱ ᐃᖃᓗᒃ (ᐅᕝᕙᓘᓐᓃᑦ ᐊᓯᐊ ᖃᐅᓱᐃᑦᑐᕐᒥᐅᖅ) ᐃᖅᑲᓇᐃᔭᖅᑎᑖᕆᓛᖅᑐᒍ ᔪᓚᐃ ᐃᓱᓕᑦᑎᓕᖅᐸᑦ.  

ᐋᒡᒌᓯᒥ, ᐲᕋᔭᖅᑕᕗᑦ ᖃᐅᔨᓴᐅᑎᕗᑦ ᑕᓯᕐᓂᑦ ᑐᑭᓯᒋᐊᕈᑎᖏᑦ ᐱᒐᔭᕋᑦᑎᒍ, ᐊᒻᒪᓗ ᐅᑎᖅᑎᓪᓗᒋᑦ ᑕᓯᕐᒧᑦ, ᐊᒻᒪᓗ 

ᓄᐊᑦᑎᓗᑕ ᕿᒪᒃᑲᑯᒥᓂᕐᓂᑦ ᐃᖅᑲᖓᓂ.  ᓄᐊᑦᑎᒐᔭᕐᒥᔪᒍᑦ ᓄᓇᑉ ᖁᐊᖑᓂᖓᓂᒃ ᐃᔾᔪᒥᓪᓗ ᓄᐊᑦᑎᓗᑕ 

ᖃᐅᔨᓵᒃᓴᑎᓐᓂᑦ. 

 


